
Este emhamkoset fakan
ayates mont arepates hofonof
faka apeyepat hofonen follet
omates monka ma este
ehiwan sekot omates mont
aret omatet ayet omates mon
ayepet enhopaye tetayen
eroret momosen ehapo
erhayepen fayepat arepet
omates mont ponnattuce tat
tayen pasatepet omepet
onka nake hompeta tat
ocepe heret taklikepet omates
momatet efan sulken eyapa-
yet omates mont ayen ma
ehapo haye erlikate matis hofone
haken naket ma hayayak-
atekan aret omacuket omis
aatekut omen mont os kont
omis ma este taklikates
mont ayen emalake haka-
tes momat cepanoset aret
omatet aatet alaket okat
apeswan rempohepas maho-
ken arit omis kicates mont
maw apeswa tat tayeceka
emates mon sayepates

momat hatam ren nere
hamke hatam eralakates
mont okat man maket
okatetok matapomen kicet
okat apeswan rempohepas
mahoken arit omis hatam
yekicen hatam emates mont
emmet oman hatam hofone
kan hatam eralaket hatam
apeswan rempohepas mah-
oken arit omis hatam yeki-
cen hatam ehmen esayof
efa aculet toka totka pahl
palhamken atakwakkepet
okat ma nake arat este to-
kot aret oman estet ont os
kont apeswa emet onckehaks
kicates mon ma estet okat
estet omat oket os kont emet
omis kicates momen ma
efa aculet okat apeswan cem-
pohen emmecken ayen apes-
wat cenahen omat cemen
secepayetan kont aret oman
kerrekot emet onckes monka
moca hatam eralahket
hatam apeswa yecempohen

emmecken omat momosen
metetakaccas mont ya nake
cehapo ocat wihkecken apeya-
kares mont apeyen ometo stomis
epossecaretuk efa mannettalket
cemanicakaretis os kicen takk-
akates mon momaranen oketo-
k hatam ma este ome arate
eralakates mon man kicet
okepatetuk apeswan rempoh-
epas capuset maket oman
arit omis yekicen hatam
apeswa tat emates mont
ehmen sayepan atekusen
apeyepates mont apeyepat ap-
eyepen momosen ma nake
este ome arate tat atepacuken
ont omis apeyepates mon apeyu-
se monken cakkepacuken
momomosen efa mannettal-
ke toyackat malomhaks kihcen
momosen malomhates mont
malomken ma nake tat
aret ohmaten emalahkacuken
momosen tohpalatiket esfol-
lepen ayepen momosen
hamken ma efan esehpet

ohmen apalwoset ercakiken
apeyen hatam cakkepacu-
ken hatam malomhaks
kihohcen hatam malomha-
tes momen man momet
omepetok hatam emalah-
ken hatam etohpalatkat
hatam efa hamken esepen
hatam omalkosekut ercakiken
apeyates mont mat momaranen
ma efa acule owalet ohkaten
ma efa acule emmaketa esfacka-
tes mon apeyen ma efa ma-
nettlke tat pokepen hamkose
haket ercakkates mon apeyen
hatam cakkepacuken hatam
ma efa hamkosate momosen
toskomeskon esmonkehpen aho-
yen hatam momosen cak-
kepacuken oman eto hawke
tis wakket omance to hawke
rakke tis wakkance momet
wakken erorhoyet omen ma
efa aculet okat ma eto hawkan
eceyas ma epo casen kican
atekusen ma este tat ma
eto hawke eceyates mohmen

ma efa acule yopan aceya-
tes mont ma este nake
makekut wakkepeckares ma
efa aculet kicetok nak mak-
ekut wakkates ma nake a-a-
ssice arate tat alahket
momosen ma eto hawken
ma este tat yeceyet omat
kerrat momosen masekeyet
makorret ont omis ma hate ma
nake alakeko monke ma
eto cehoyof ma efa aculet
ma eto hawke cehohyof ma
efa aculet ma eto hawke
momosen eteyoficates mont
eto hawkeko omen hayet
omen kaket ont omis ma nake
arat man cehoyet maw
wakhokan kerret omet momo-
sen mawosates mont ma
eto hawke ayofihocat momen
momecet omhoyat ma nake
kerrepetot omeka awiceceko
tayet maw mawosat aliket
omat mon ma mome mawosat
omis ma efa aculet ahoman

liket onka ma enkososowa
erfananicof aemawocotket
ma efa aculet eslikepet ma
nake enkososowa enkecetkepo-
yeparanosen hayatiken mom-
osen ma nake arat hocefka
tat onko enkososop cupko make-
tat aret ont omis ma efa aculet
ma nake enkososowa cupko
maketa enkososowan empoye-
pen hayatken ma nake mo-
mosen ma efa aculet emosiyet
ehset elecates moman ma na-
ket aret omen ma efa aculet
elehcet ma este hesayecates mon
tokas aossas ca? elecit omis kic-
en aossates moman elecepet
ohkaten hecates momen hatam
ehapo tate yefulhokates nake
estomosis ocoset omatetis wih-
ken pefatket omatetok man
ercawepetan eyahcet ohmen
yefulhokates mont welaket
ma ehapo haye kakate eror-
hoyates mont erorhoyet okat
ma efa aculet okat estan
estomecet saret omate

enhecakes kicet omis ma
este tat penkalepetot omis
moca tat ma nake omat
awolat sekot omis os kicet
omen mon omat rahecaketis
okis kihcet acakkayates mon
ma alakate faccan ahoyan
ma apeswa apespakafken emet
omates moman ma ma apes-
wa pakafke asemate emon-
kosen saye monkates omates
komaken erescakcahecet are-
pet omaten hecakates mont
welaket momosen faye areta
kome arate man atekosen
emahopaniken momosen
ma naket efaw empoyepet
omen ma efa acule hamko-
set emahosken sarepet
encuko hakosat resalahket
mont ma emanakucalke momen
aret omat onayet likesasates
maho kance ce


